Mynd i llys —
gwybodaeth i chi

Cynnwys

Fe gawsoch chi’ch cyhuddo o drosedd, ac fe fydd rhaid i chi fynd

ir llys. Fe fydd y daflen yma’n eich paratoi chi ar gyfer y cam nesaf.

Ynddi, mae gwybodaeth am:

gwybodaeth leol ac unrhyw fanylion sy’n benodol i chi.

Ol Eich sefyllfa
ar hyn o bryd

B Mae'r heddlu wedi’ch cyhuddo chi o drosedd. Fe gawsoch chi
ddalen gyhuddiadau sy’n manylu ar y drosedd.

B Efallai y cawsoch chi fechniaeth gan yr heddlu. Ond, os cafodd
mechniaeth ei gwrthod, fe fyddwch chi’n cael eich cadw yn 'y
ddalfa nes byddwch chi’n ymddangos am y tro cyntaf yn y llys.

B Mae’ch dalen fechniaeth yn nodi'r lle,y dyddiad a’r amser
y mae’n rhaid i chi ddod i'r llys. Efallai mai’r cyntaf fydd hwn
o sawl ymddangosiad yn y llys. Does dim sicrwydd y bydd pob
ymddangosiad llys yn yr un adeilad.

B Mae hawl gennych chi i siarad a chyfreithiwr (twrnai yw’r enw
arall ar gyfreithiwr).Trwy gydol y broses, fe fydd y cyfreithiwr
yn gallu’ch cynghori chi beth sy’n digwydd.

Eich sefyllfa ar hyn o bryd



02 Dod o hyd
_J i gyfreithiwr

Fe fydd cyfreithiwr yn gallu’ch helpu chi trwy:

egluro beth sy’n digwydd, a’ch helpu chi i ddeall y drosedd
rydych chi wedi’ch cyhuddo o’i chyflawni;

egluro beth fydd yn digwydd yn y llys, a beth fydd angen
i chi’i wneud;
egluro’r termau cyfreithiol allai fod yn anodd eu deall;

eich helpu i benderfynu a ddylech chi bledio’n euog
neu’n ddieuog;

siarad drosoch chi, a chyflwyno’ch amddiffyniad. Mewn
achosion yn y llysoedd ynadon, fe fydd eich cyfreithiwr fel
arfer yn eich cynrychioli chi. Mewn achosion yn Llys y Goron,
fe fydd eich cyfreithiwr yn dod o hyd i eiriolwr i’ch cynrychioli
chi. Cyfreithwyr llys sydd wedi’u hyfforddi’n arbennig yw
eiriolwyr, ac maen nhw'n gyfreithwyr neu‘n fargyfreithwyr.

egluro unrhyw amodau mechniaeth ac egluro penderfyniadau’r
llys sy’n effeithio arnoch chi;

eich cynghori a oes modd i chi gael help gan gyfreithiwr heb
dalu amdano, a’ch helpu chi i wneud cais am arian.

Dod o hyd i gyfreithiwr



Fe allai gweld cyfreithiwr fod yn un o amodau’ch mechniaeth.
O:s felly, ac os byddwch chi’n methu gweld cyfreithiwr, fe allwch
chi gael eich arestio a cholli’'ch mechniaeth.

Sut i ddod o hyd i gyfreithiwr

Pan gawsoch chi’ch arestio, fe ddylai’r heddlu fod wedi egluro sut

i gael cynrychiolydd cyfreithiol neu wedi rhoi manylion y cyfreithiwr
dyletswydd. Does dim rhaid i chi dalu am y gwasanaeth annibynnol
yma. Dydi’r cyfreithiwr dyletswydd ddim yn gysylltiedig &'r heddlu.
Fe allai siarad a chi dros y ffébn neu wyneb yn wyneb yng ngorsaf

yr heddlu.Yn aml hefyd, fe allai’ch cynrychioli chi yn y llys.

Neu, fe gewch chi ddewis eich cyfreithiwr eich hun. Fe allai ffrind
neu aelod o’ch teulu roi enw cyfreithiwr sydd wedi’u helpu nhw.
Neu mae’n bosib cael rhestr o gyfreithwyr yr ardal gan eich
Canolfan Gynghori leol (Citizens’Advice Bureau), neu gan y
Comisiwn Gwasanaethau Cyfraith (Legal Services Commission)

ar 0845 608 1122, neu o’r wefan: www.justask.org.uk

Os na fyddwch chi wedi siarad a chyfreithiwr cyn yr ymddangosiad
cyntaf yn y llys, fe gewch chi siarad a chyfreithiwr dyletswydd yn
y llys. Fe allai’r cyfreithiwr dyletswydd:

B eich cynrychioli yn y llys; neu

B roi cyngor a help lle bynnag mae hynny’n briodol.

Fydd rhaid i chi dalu?

Efallai y bydd rhaid i chi dalu am wasanaethau eich cyfreithiwr.

Neu efallai ei bod hi'n bosib i chi gael talu’r costau yma drosoch.
Mae’r daflen ‘Gwasanaethau amddiffyn troseddol yng ngorsaf yr
heddlu ac yn y llys’ (efallai fod copi yng nghefn y daflen yma) yn rhoi
gwybodaeth am hyn. Mae’r daflen yn egluro a fyddwch chi’'n cael
hawlio cyngor a chynrychiolaeth, heb dalu amdanyn nhw. Fe allai’ch
cyfreithiwr roi rhagor o wybodaeth.

Dod o hyd i gyfreithiwr 5



03 Beth fydd yn
digwydd i chi os
na fyddwch chi’n
mynd i'r llys

Beth bynnag wnewch chi, gofalwch eich
' bod yn dod i’r llys. Dywedwch wrth eich

cyfreithiwr neu wrth y llys os ydych chi’n
o credu y byddwch chi’n methu bod yno.

Y llys sy’n penderfynu a ydych chi’n euog neu’n ddieuog o’r
cyhuddiad yn eich erbyn. Mae’n bwysig eich bod chi’n mynd
i'r llys yn brydlon bob tro y byddwch chi’n cael eich galw yno.

Mae methu dod ir llys (heb reswm da) yn drosedd allai fod
a chosb o hyd at 12 mis o garchar.

Mae peidio & mynd ir llys yn gwastraffu amser pawb —y llys,
yr heddlu, y tystion, y dioddefwyr a’r cyfreithwyr. Dyna pam
mae’r llys yn cymryd y peth o ddifrif.

Os na fyddwch chi’'n dod ir llys, heb egluro’n iawn cyn
y gwrandawiad eich rheswm dros fod yn absennol, dyma
sy’n debygol o ddigwydd:

6 Beth fydd yn digwydd i chi os na fyddwch chi’n mynd i llys



B Fe fydd gwarant yn cael ei chodi i’ch arestio chi’n syth.
Fe gewch chi’ch cadw yn y ddalfa, a’ch cymryd yn 6l i'r llys.

B Yn 6l natur y cyhuddiad yn eich erbyn, fe allai‘ch achos
gael gwrandawiad heb i chi fod yno. Mae hynny’n
golygu na fyddwch chi’n cael cyfle i’ch amddiffyn eich hun.

B Fe gewch chi’ch cyhuddo o drosedd ychwanegol, sef
‘methu ymddangos’. |2 mis o garchar (Llys y Goron)
neu 3 mis (y llysoedd ynadon) yw’r gosb uchaf am
y drosedd yma, hyd yn oed os cewch chi’ch dyfarnu’n
ddieuog o’r cyhuddiad gwreiddiol. Os bydd y llys yn eich
dyfarnu chi’n euog o’r ddau gyhuddiad, fe allai‘r ddedfryd
fod yn fwy llym.

B Fe fydd collfarn o fethu ymddangos’ yn cael ei chynnwys
ar eich hanes troseddu. Fe fydd hynny’n effeithio ar
unrhyw benderfyniadau ynghylch rhoi mechniaeth i chi
yn y dyfodol.

B Mae'n bosib y cewch chi’ch cadw yn y ddalfa tan eich
treial.

B Fe allwch chi golli’r cyfle i gael gostyngiad yn eich
dedfryd. Os ydych chi’n dewis pledio’n euog, ac rydych
chi’n gwneud hynny’n gynnar, mae‘n fwy tebygol y cewch
chi ddedfryd llai llym.Trwy fethu ymddangos i gofnodi’ch
ple, fe allwch chi golli'r cyfle yma.

Hyd yn oed os ydych chi wedi dod i’r llys, ond wedi
gadael wedyn am ryw reswm ac yn methu ymddangos
pan gaiff eich achos ei alw, fe fydd y llys yn gweithredu
yn yr un ffordd.

Beth fydd yn digwydd i chi os na fyddwch chi’n mynd i'r llys



04 Beth i'w wneud
os dydych chi ddim
yn gallu mynd ir llys

Os oes yna unrhyw argyfwng, rhaid i chi gysyllitu a'r llys lle y mae
yna drefniant i chi ymddangos. Cofiwch gysylltu a’ch cyfreithiwr
hefyd, os oes un gennych chi. Gwnewch hynny cyn gynted ag
sy’n bosib, a chyn diwrnod y gwrandawiad os oes modd.

Os oes rheswm meddygol yn eich rhwystro chi rhag mynd

i'r llys, rhaid i chi gael tystysgrif feddygol gan eich meddyg teulu
neu ddoctor ysbyty. Rhaid i'r dystysgrif ddatgan dydych chi
ddim yn ddigon iach i fynd i’ llys.

Fe fydd y llys yn ystyried eich rhesymau dros fethu bod yno.
Rhowch gymaint o wybodaeth ag sy’n bosib i llys er mwyn
dangos yn glir nad oedd hi’n bosib i chi osgoi bod yn absennol.

Os dydych chi ddim yn gallu mynd i’r llys, fe ddylech chi

fynd i’r llys neu i un o orsafoedd yr heddlu cyn gynted ag
sy’n bosib. Efallai fod rheswm da gennych chi dros fethu

mynd i’r llys, ond cofiwch ei bod hi’n drosedd i beidio

a mynd yno cyn gynted ag y gallwch chi.

Beth i'w wneud os dydych chi ddim yn gallu mynd i'r ilys



05 Beth sy’n rhaid
i chi’i wybod cyn
mynd ir llys

B Gofalwch eich bod chi’n gwybod i ba lys y mae’n rhaid i chi
fynd. Efallai mai nid hon yw’r un ystafell llys &’r un y buoch chi
ynddi o’r blaen.

B Gofalwch eich bod chi’n gwybod sut i fynd ir llys. Fe allwch
chi ffonio’r llys (fe fydd y rhif yn eich llyfr ffon lleol). Fe allai
swyddogion y llys ddweud wrthych chi sut i fynd i'r llys, a rhoi
gwybod i chi am gludiant cyhoeddus. Fe allai’ch cyfreithiwr roi
cyfarwyddiadau i chi hefyd.

B Ewch yno’n ddigon cynnar. Os dydych chi ddim yn gwybod hyd
y daith, ewch yno o flaen llaw i fesur yr amser. Os byddwch
chi’n mynd ar y bws neu’r trén, gofalwch eich bod chi’n
gwybod yr amserlen. Holwch a oes angen newid yn rhywle
ar y ffordd. Cyn dechrau’r daith, gofalwch fod digon o arian
gennych chi i dalu am eich tocyn.

B Holwch eich cyfreithiwr i’ch helpu chi i ddeall beth fydd yn
digwydd yn y llys,ac i wybod beth i'w ddisgwyl.

Beth sy’n rhaid i chi’i wybod cyn mynd i ilys 9



} l‘-y 06 Pan fyddwch
@ chi'n cyrraedd

¥ y llys

B Fe fydd yno arwyddion clir i ddangos i chi pa ffordd i fynd.
Dywedwch wrth rywun eich bod wedi cyrraedd. Rhowch eich
enw ir derbynnydd neu’r tywyswr (y swyddog sy’n gyfrifol am
wirio a yw’r bobl wedi cyrraedd, ac am ddangos iddyn nhw ble
i fynd). Mae’r achosion yn cael eu rhestru yn 6l cyfenw’r un
sydd wedi’i gyhuddo (sef y diffynnydd) fel hyn: ‘R vY Diffynnydd’.
Ystyr R yw Regina (y Frenhines) sy’n golygu mai’r Goron sy’n
eich erlyn chi.

B Fe fydd y derbynnydd neu’r tywyswr yn dweud wrthych chi
ym mha ystafell llys y bydd eich achos yn dod gerbron, a ble
i aros. Fe ddylen nhw ddweud wrthych chi hefyd pryd fydd
y gwrandawiad.

B Os oes cyfreithiwr yn eich cynrychioli chi, fe ddylech chi
drefnu’i gyfarfod (cwrdd) yn y llys. Fe fydd yn rhoi cyngor
terfynol ar yr achos i chi. Mewn rhai llysoedd, mae yna lefydd
preifat lle gallwch chi siarad @’ch cyfreithiwr.

Os does dim cyfreithiwr gennych chi, fe fydd cyfreithiwr
ar ddyletswydd yn y llys. Fe gewch chi gyfle i siarad a'r
cyfreithiwr dyletswydd.

10 Pan fyddwch chi’n cyrraedd y llys



B Os oes rhaid i chi aros cyn dechrau’ch achos, fe gewch chi

eistedd yn y man aros. Neu fe gewch chi fynd i oriel
gyhoeddus y llys i wrando ar achosion eraill. Os byddwch chi’'n
dewis mynd i’r oriel gyhoeddus, dywedwch wrth y tywyswr ble
rydych chi’n mynd.

Mae’n bosib y gwelwch chi bobl sydd wedi’u galw i fod yn
dystion o’ch plaid neu’n eich erbyn. Peidiwch chi, na’ch teulu,
na’ch ffrindiau, & mynd at dystion yr erlyniad, na siarad & nhw.
Fe allai hynny gael ei ddehongli fel bygylu (h.y. rydych chi’n
pwyso arnyn nhw, yn eu dychryn, neu’n ceisio dylanwadu ar
yr hyn y gallan nhw’i ddweud yn y llys). Mae bygylu tystion
yn drosedd ddifrifol iawn, ac fe allai effeithio ar eich treial.

Ddylech chi ddim gadael y llys, gan y gallai hynny fod yn
drosedd. Ond os oes rhaid i chi adael am unrhyw reswm, rhaid
i chi ddweud wrth y tywyswr. Dywedwch ble rydych chi’n
mynd, ac eglurwch sut i gysylltu a chi os cewch chi’ch galw

i fynd yn ol i’r llys.

Pan fyddwch chi’n cyrraedd y llys I



07 Y gwahanol
fathau o lysoedd,

a phwy fydd yno

Mae tri math o lys y gallwch chi gael eich galw iddyn nhw:

B LlysYnadon
B Llysy Goron

B Llys leuenctid (sy’n cael ei gynnal mewn llys ynadon)

Mae pwy fydd yn y llys, a sut mae’r llys yn cael ei drefnu yn
dibynnu ar fath y gwrandawiad.Yn y gwrandawiad cyntaf, mae’n
debyg mai dim ond y rhain fydd yn bresennol: ynadon, chi eich hun,
cyfreithwyr yr amddiffyniad a chyfreithwyr yr erlyniad. Os bydd
eich achos yn mynd i dreial, efallai y bydd rheithgor a thystion

yn bresennol hefyd.

Fe fydd Clerc Llys neu gyfreithiwr ymgynghorol yn bresennol
hefyd. Gwaith y swyddog yma yw gofalu bod pawb sydd i fod yn
y llys yn bresennol. Mae hefyd yn gofalu bod gweithgareddau'r llys
yn dilyn y drefn gywir, ar yr adeg iawn. Fe allai’r Clerc Llys chwilio
am wybodaeth o gofnodion treialon eraill.Yn y llys ynadon, fe allai
gynghori’r ynadon ar agweddau cyfreithiol ar y treial.

12 Y gwahanol fathau o lysoedd, a phwy fydd yno



Fe allwch chi weld rhai pobl eraill yn y llys, e.e. swyddogion

yr heddlu, swyddogion profiannaeth, swyddogion carchar a
newyddiadurwyr. Fe allai aelodau o’r Timau Troseddu leuenctid
fod yn bresennol mewn llysoedd ieuenctid.

Fel arfer, mae Llysoedd yr Ynadon a Llysoedd y Goron yn agored
i'r cyhoedd, yn cynnwys ffrindiau a theuluoedd y rhai sy’n
ymwneud a'r achos. Fel arfer; mae yna le arbennig i'r cyhoedd
eistedd. Dim ond os yw swyddogion y llys wedi’'u gwahodd nhw
y bydd y cyhoedd yn cael mynd i lys ieuenctid.

Y gwahanol fathau o lysoedd, a phwy fydd yno



Llys Ynadon

Mae’r rhan fwyaf o achosion troseddol sy’n mynd gerbron llys

yn mynd gerbron llysoedd ynadon. Fel arfer, mae yna un, dau neu
dri ynad yn y math yma o lys. (Weithiau, fe fyddan nhw’n cael eu
galw’n ynadon heddwch). Dyma’r bobl fydd yn gwrando ar yr achos,
ac yn penderfynu a ydych chi’n euog neu’'n ddieuog o’r cyhuddiad
yn eich erbyn.

Allwedd: B 1yst B Yr ynadon Clerc y llys
&2 Cyfreithwyr yr erlyniad a chyfreithwyr yr amddiffyniad
Bl Tywyswr y llys EBY diffynnydd B Eraill

14 Y gwahanol fathau o lysoedd, a phwy fydd yno



Llys y Goron

Fe allai’ch achos chi gael gwrandawiad yn Llys y Goron, os:
B cawsoch chi’ch cyhuddo o drosedd ddifrifol iawn;

B rydych chi wedi dewis mynd gerbron rheithgor; neu

B fe gawsoch chi’ch traddodi i’ch dedfrydu.

Barnwr a rheithgor sy’n gwrando ar dreial yn Llys y Goron.

Allwedd: B 1yst BY barnwr [ Clercy llys
Cyfreithwyr yr erlyniad a chyfreithwyr yr amddiffyniad
B Aclodau'r rheithgor BIY diffynnydd

Y gwahanol fathau o lysoedd, a phwy fydd yno 15



Llys leuenctid

Fel arfer, fe fydd achosion lle mae’r diffynnydd rhwng 10 ac 17 oed,
yn mynd gerbron llys ieuenctid. Does dim rheithgor yno, ac mae’r
ynadon wedi cael eu hyfforddi’n arbennig.

Fe gewch chi ragor o wybodaeth am lysoedd ieuenctid ac am
agweddau eraill ar fywydau pobl ifanc ar www.rizer.co.uk

Allwedd: B 1yst EYr ynadon Clerc y llys
Cyfreithwyr yr erlyniad a chyfreithwyr yr amddiffyniad
B v diffynnydd B Rhiant @ Un o weithwyr y Timau
Troseddu leuenctid @ Tywyswr y llys

16 Y gwahanol fathau o lysoedd, a phwy fydd yno



08 Beth yw'r drefn
yn y llys

Yn y llys, fe fyddan nhw’n cyfeirio atoch chi fel ‘y diffynnydd’.
Gair arall yw'’r ‘cyhuddedig’. Mae’n golygu’ch bod chi yn y llys
i’ch amddiffyn eich hun yn erbyn y cyhuddiadau. Fe fydd y llys yn
cyfeirio at eich cyfreithiwr fel y cyfreithiwr dros yr amddiffyniad.

Yr erlyniad yw’r ochr arall. Fel arfer Gwasanaeth Erlyn y Goron
fydd yn delio ag erlyniadau troseddol. Dydyn nhw ddim yn
gysylltiedig &'r heddlu.

Mae sawl cam i drefn y llys.

Cofnodi ple

Yn ystod eich ymddangosiad cyntaf yn y llys, fe fydd rhaid i chi
gofnodi a ydych chi’n pledio’n ‘euog’ neu’n ‘ddieuog’ o’r cyhuddiad
neu’r cyhuddiadau’n eich erbyn.

Os ydych chi’n pledio’n euog, fe fydd y llys yn mynd ymlaen
i gyhoeddi dedfryd. (Edrychwch ar ‘Dedfrydu’.)

Os ydych chi’n pledio’n ddieuog, fydd yr achos ddim yn mynd
ymhellach y diwrnod hwnnw. Fe fydd y llys yn gosod dyddiad
y gwrandawiad nesaf, ac yn penderfynu a fyddwch chi’n cael
mechniaeth tra byddwch chi’n disgwyl am eich treial.

Os gwnaethoch chi gyflawni’r drosedd, fe gewch chi bledio’n euog
ar unrhyw adeg. Ond y cynharaf y byddwch chi’n gwneud hynny,
y mwyaf tebygol yw hi y cewch chi ostyngiad yn eich dedfryd.

Po gynharaf y ple, po fwyaf y gostyngiad.

Beth yw'r drefn yn y ilys 17



Fe fydd eich cyfreithiwr yn gallu’ch cynghori chi, a’ch helpu chi
i benderfynu.

Y treial

Os yw’ch achos chi’n mynd i dreial, yr erlyniad fydd yn cyflwyno’r
dystiolaeth yn eich erbyn. Fe fyddwch chi neu’ch cyfreithiwr yn
gallu herio’u tystiolaeth, a chyflwyno’ch tystiolaeth eich hun.

Rhaid i'r erlyniad brofi’ch bod chi wedi cyflawni’r drosedd ‘y tu
hwnt i amheuaeth resymol’. Os ydyn nhw’n llwyddo i wneud
hynny, fe fydd y llys yn eich dyfarnu chi’n euog. Os ydyn nhw’n
methu, fe gewch chi’ch dyfarnu’n ddieuog, a’ch rhyddhau o'r llys.

Yn llysoedd yr ynadon, ynad neu farnwr rhanbarth sy’n
penderfynu ar yr achos, ar sail y dystiolaeth sy’n cael ei chyflwyno.

Yn Llys y Goron, rheithgor sy’n penderfynu. 12 o bobl sy’n
cynrychioli’r ‘cyhoedd’ yw'r rheithgor. Dywedwch wrth y llys

os ydych chi’n adnabod unrhyw un o’r rheithwyr. Fe fydd yn cael
cyfarwyddyd i adael y rheithgor.

Ar 6l i'r rheithgor glywed y dystiolaeth i gyd, mae’r aelodau’n mynd
i ystafell breifat i drafod nes byddan nhw’n cytuno. Os na fyddan
nhw i gyd yn gallu cytuno, fe allai’r barnwr dderbyn ‘rheithfarn
mwyafrif’, cyn belled 4 bod o leiaf 10 o’r rheithwyr yn cytuno.

Fe fydd y rheithgor yn dewis un aelod i weithredu fel
‘pen rheithiwr’.

Ef neu hi fydd yn cyhoeddi penderfyniad y rheithgor yn y llys.
Dyma’r rheithfarn. Mae’r rheithfarn yn cael ei chyhoeddi yn y llys
agored i bawb gael ei chlywed.

Rhwng yr amser pan fyddwch chi’n cofnodi’ch ple a diwedd y
treial, efallai y bydd yna sawl gwrandawiad. Mae’n bwysig eich bod
chi’n mynd i bob gwrandawiad.

18 Beth yw'r drefn yn y ilys



Dedfrydu

Os byddwch chi’n cael eich collfarnu (eich dyfarnu’n euog o’r
drosedd), fe allwch chi gael:

B eich dedfrydu i garchar;
B dirwy;neu
B ddedfryd gymunedol.

Fe allai hynny ddigwydd pan fyddwch chi’n pledio’n euog, neu pan
gewch eich dyfarnu’n euog. Mae’n bosib hefyd y cewch chi’ch
galw’n 6l i’'r llys ar ddyddiad arall i’ch dedfrydu.

Os oedd gwrandawiad eich achos mewn llys ynadon, yna mae’n
bosib y cewch chi’ch anfon i Lys y Goron i’ch dedfrydu.

Cyn eich dedfrydu, fe fydd y llys yn aml yn gofyn am adroddiad
i'w helpu i benderfynu pa ddedfryd sy’n fwyaf addas i chi. Fe allai
hynny gymryd hyd at dair wythnos. Swyddog profiannaeth fydd
yn paratoi’r adroddiad, ac fe fydd yn trefnu’ch cwrdd (cyfarfod)
er mwyn asesu’ch anghenion. Er eich lles eich hun, mae’n bwysig
i chi gydweithredu yn y broses o baratoi’r adroddiad yma.

Fe allai’ch cyfreithiwr eich cynghori chi ynghylch apelio’n erbyn
eich collfarn neu’ch dedfryd.

Mae’r drefn yn y llys yn gallu bod yn hir a chymhleth.
| wneud pethau’n haws i chi ac i’r rheini sy’n ymwneud
a’ch achos:

B ewch i ofyn i gyfreithiwr am gyngor cyn gynted
ag sy’n bosib; a

B gofalwch eich bod chi’n mynd i’r llys.

Beth yw'r drefn yn y ilys




_». 09 Rhagor
o wybodaeth

Dod o hyd i gyfreithiwr

| gael manylion y cyfreithwyr yn eich ardal, gallwch:

B ffonior Comisiwn Gwasanaethau Cyfraith (Legal Services
Commission) ar 0845 608 1122;

B mynd i’ch Canolfan Gynghori leol (Citizens’Advice Bureau);

B edrych yng Nghyfeirlyfr Gwasanaethau’r Gyfraith yn y
Gymuned (Community Legal Services Directory) neu mewn
cyfeirlyfr o gyfreithwyr a bargyfreithwyr. Fe fydd un yn eich
llyfrgell leol; neu ewch i wefan: www.justask.org.uk

Gwybodaeth i bobl ifanc

Cyfeiriwch at y canllawiau ar-lein ar yr agweddau ar droseddu
a chyfiawnder sy’n effeithio ar bobl ifanc, ar www.rizer.co.uk

Cyffredinol

| gael rhagor o wybodaeth am eich hawliau a’ch cyfrifoldebau, ac
i gael gwybod beth i'w ddisgwyl gan y drefn cyfiawnder troseddol,
ewch i: www.cjsonline.org.uk/citizen

Ar y wefan yma, mae yna ymweliad ‘rhithwir’ a llys. Hefyd mae
gwybodaeth am bethau fel cael eich cyfweld a chael eich carcharu.

Os does gennych chi ddim ffordd o fynd ar y rhyngrwyd eich hun,
fe allwch chi fynd i’ch llyfrgell leol neu i gaffi rhyngrwyd.

Mae hefyd yn bosib i chi gael gwybodaeth a chyngor gan y ganolfan
cyngor cyfreithiol yn eich ardal, neu gan y Ganolfan Cynghori.

Rhagor o wybodaeth 21



10 Eich dyddiadur

Apwyntiadau ac ymddangosiadau yn y llys

Nodwch yma y dyddiadau pan fyddwch chi’n gweld eich
cyfreithiwr, neu’n mynd i'r llys.

Dyddiad ac amser Manylion

Il Pobl sy’n gysylitiedig 3’ch achos

Manylion cysylltu defnyddiol
Fe allai fod yn ddefnyddiol i chi restru enwau a rhifau ffon rhai
o’r bobl sy’n gysylltiedig &’ch achos.

Enw Manylion cysylltu

Cyfreithiwr

Gorsaf yr heddlu

Yr heddwas sy’n ymwneud a’ch achos

Y Llys

Pobl sy’n gysylltiedig a’ch achos

12 Geirfa’r Llys

amddiffyniad
bargyfreithiwr

bygylu (tyst)

collfarn
cyfreithiwr/twrnai
cyhuddiad

dalen fechniaeth
dalen gyhuddiadau
dedfryd

diffynnydd

eiriolwr

erlyniad

gwarant i arestio
gwrandawiad

hanes troseddu
mechniaeth
mechniaeth gan yr heddlu
ple

pledio’n euog neu’n ddieuog
rheithfarn

rheithgor

swyddog profiannaeth
traddodi (i Lys uwch i'w
ddedfrydu)

treial

trosedd

tyst(-ion)

tywyswr

yn y ddalfa

ynad(-on)

ystafell llys

defence

barrister

intimidate (a witness)
conviction
solicitor/lawyer
charge

bail sheet

charge sheet
sentence

defendant

advocate
prosecution

warrant for arrest
hearing

criminal record

bail

police bail

plea

plead guilty/not guilty
verdict

jury

probation officer
committed (to a higher court
for sentence)

trial

crime (criminal offence)
witness(-es)

usher

in custody
magistrate(s), |Ps
courtroom

Geirfa'r Llys











